
Incumbensa Menghini-Inauen 

concernent la preservaziun da las structuras da duana decentralas e da la segirezza 
dals cunfins en il chantun Grischun 

Resposta da la Regenza 

 

La tematica da l'incumbensa qua avant maun è durant ils ultims 10 onns pliras gia-

das vegnida tractada en intervenziuns parlamentaras dal Cussegl grond ed er en ina 

iniziativa dal chantun Grischun (e d'auters chantuns cunfinants). En quest connex ha 

la Regenza adina exprimì, ch'ella sustegnia las finamiras da las intervenziuns parla-

mentaras dal Cussegl grond ed er agì confurm a talas. Durant quest temp èn uschia 

la Regenza e las autoritads chantunalas s'engaschadas adina puspè activamain tar 

la Confederaziun per ils interess dal chantun Grischun, particularmain areguard la 

segirezza dals cunfins ed a favur d'in ferm Uffizi federal da la duana e da la segi-

rezza dals cunfins (UDSC). En il rom da lur pussaivladads vegnan ellas a far quai er 

vinavant. La Regenza sa stenta da procurar per la segirezza necessaria entaifer il 

chantun en in ambient da la politica da segirezza ch'è suttamess a midadas perma-

nentas. Latiers tutga er la garanzia da la segirezza en il territori da cunfin ed als cun-

fins naziunals (Program da la Regenza 2025–2028, finamira da la Regenza 4, punct 

central da svilup 4.2). Ils meds che la Regenza e las autoritads chantunalas han a 

disposiziun envers la Confederaziun, e l'effect che tals pon avair, èn però limitads 

(cf. davart quests meds: resposta da la Regenza, prot. nr. 470/2025, dals 17 da zer-

cladur 2025 tar la dumonda Menghini-Inauen concernent la segirezza als cunfins e 

la garanzia da structuras decentralas da duana). 

L'execuziun da la legislaziun da duana, la controlla da rauba, l'incassament da taxas 

sco er la controlla primara da la polizia da cunfin en il rom dal traffic da rauba èn 

cumplettamain chaussa da la Confederaziun, quai tenor la Lescha da duana (LD; 

CS 631.0). La nova Lescha da duana n'è anc betg en vigur. 

La concepziun operativa vegn fatga tras il UDSC. En quest sectur n'ha il chantun na-

gin dretg da dar directivas, nagina responsabladad per il persunal e nagina suvera-

nitad areguard il lieu. 

Tar il punct 1: Sco gia fatg en il passà, s'engascha la Regenza vinavant tar la 

Confederaziun per ils interess specifics dal chantun Grischun. Pervia da las particu-

laritads topograficas en il territori da cunfin dal Grischun resultan distanzas d'inter-

venziun pli lungas. Quai prolunghescha ils temps da reacziun dals elements d'acziun. 

La Regenza vegn perquai – er en vista a las difficultads da staziunar forzas spezia-

lisadas dal UDSC – a pretender er vinavant, ch'ils temps da reacziun e las activitads 

da controlla vegnian garantidas en moda adequata cun il persunal ch'è necessari per 

quai, e che la stretga collavuraziun cun la Polizia chantunala vegnia mantegnida. 

Tar il punct 2: Cf. introducziun, respostas ad intervenziuns precedentas e la 

resposta tar il punct 1. En spezial vegn la Regenza a far attent la Confederaziun a 

las consequenzas economicas per las interpresas en las regiuns da cunfin. E pre-

tender ch'i vegnian evitadas las consequenzas economicas che pon resultar en con-

nex cun retards da decleraziuns, ed en general en cas d'in retard u augment da las 

mesiras administrativas per questas interpresas per declerar il traffic da rauba. La 

decisiun respectiva resta dentant chaussa da la Confederaziun.  

Tar il punct 3: Cf. introducziun e respostas tar punct 1 e 2. Sco gia fin ussa 

s'engascha la Regenza en la Conferenza da las directuras e dals directurs chantu-

nals da giustia e polizia sco er en il project «Detretschament 27» per ils interess dal 

chantun Grischun. 

Tar il punct 4: Cf. introducziun e respostas tar punct 1, 2 e 3. Sco gia explitgà 

en la resposta tar il punct 2, s'engascha la Regenza per ils interess dal chantun. La 

decisiun davart posts da duana e la cuntinuaziun da projects da pilot resta dentant 

chaussa da la Confederaziun. 

Tar il punct 5: Il rapport al Cussegl grond vegn fatg entaifer il Program da la 

Regenza e plan da finanzas 2025–2028 en il rom da la discussiun davart ils pro-

grams annuals e las explicaziuns tar il punct central da svilup «4.2 Segirezza en il 

territori da cunfin ed als cunfins naziunals». Quest rapport cuntegna ina valitaziun 

chantunala da la situaziun en il territori da cunfin areguard la percepziun da la situa-

ziun da segirezza, ils effects economics e la collavuraziun cun la Confederaziun. En 

cas da basegn vegnan las mesiras necessarias preschentadas tras il chantun. 

 

Sa basond sin questas explicaziuns propona la Regenza al Cussegl grond d'acceptar 

questa incumbensa. 

